
ПАРТИОН АРХАЙД
Ахуыргёнёндёттё цалцёг кёнынц

ФЁСИВЁДЫ ЦАРДЁЙ 
Ирон аив дзырды ныфсытё

АРФЁЙЫ НЫХАС 
Фёзминаг ахуыргёнёг

 Кусёг балцы 

Фёдзёхстытё бынаты 
куыд ёххёстгонд цёуынц

Цёгат Ирыстонмё кусёг балцы ёрцыдысты ёх-
хёстгёнёг хицаудзинады федералон оргёнты ми-
нёвёрттё. Балцы нысан у, Уёрёсейы Президент 
Владимир ПУТИН ёмё бёстёйы Хицауады Сёр-
дар Михаил МИШУСТИНЫ фёдзёхстытё бынаты 
ёххёстгонд куыд цёуынц, уыимё базонгё уёвын.

Делегацийы сёргъы 
ис Уёрёсейы Хицауады 
Сёрдары ёххуысгёнёг 
Муслим Хучиев, Культу-
рёйы министрады, Доны 
фёрёзты департаменты, 
Цёгат Кавказы федералон 
зылды социалон-экономи-
кон рёзты паддзахадон 
программётё царды уа-
дзыны департаменты бёр-
нон кусджытё. Объектты 
уавёр мёскуыйаг уазджы-
тимё федта РЦИ-Аланийы 
Хицауады Сёрдар Дза-
найты Барис.
Куыддёр уазджытё 

Ирыстоны зёххыл ёрлёу-
уыдысты, афтё уал дидин-
джытё сёвёрдтой Бес-
лёны «Зёдты горёт»-ы 
мемориалон комплексыл. 
Ацы ран ныгёд сты тер-
рористон фыдбёллёхы 
амёттёгтё. Ацы аз хъуа-
мё уёлмёрдтём бази-
лой. Ёппёт нысантё Уё-
рёсейы Президент ёмё 
Хицауады Сёрдары уы-
наффёйё хаст ёрцыдыс-
ты республикёйы соци-
алон-экономикон рёзты 
программёмё. 
Беслёны аивёдты скъо-

лайы арёзтад дёр фед-
той, уыдзён дзы 300 
бынаты. Арёзтад ёххёст-
гонд цёуы Беслёны рёз-
ты Генералон пъланы бын-
дурыл. Скъолайы уыдзён 
ныв кёныны парахат каби-
неттё, равдыстыты залтё, 
нырыккон ифтонггёрзтё. 
Куыстытё конд цёуынц 
графикмё гёсгё. Скъо-

лайён лёвёрд ёрцыд 250 
милуан сомёй фылдёр.
Уырдыгёй федералон 

бёрнон кусджытё бацы-
дысты дунеон культурон-
патриотон центр «Беслён. 
1-ём скъола»-мё, байгом 
ёй кодтой ёрбабырсты 
рёстёг хёлд скъолайы 
бындурыл террористон 
акты 20 азы бон. Ныртёк-
кё дзы аразынц дыккаг 
уёладзыг, уым равёр-
дзысты 2004 азы цаутимё 
баст экспозицитё.  Фыц-
цаг къёпхёны сарёзтой 
уынджы фёзуат, бацё-

уёнтё сифтонг кодтой, 
центры кусджытён са-
рёзтой кабинеттё, ис 
дзы бирёфадатджын зал. 
Ёрбацёуёг адёмы бон у 
тематикон залтё бабёрёг 
кёнын.

Арёзтады дыккаг къёп-
хён кёронмё ахёццё 
уыдзён 2026 азы майы 
кёрон.  Ныртёккё центры 
кусджытё скъолайы фёл-
гонцыл архайынц, витри-
нётё ёвёрынц, хъёугё 
хъёдын дзаума, мульти-
медийон ёмё сервисён 
хъёугё ифтонггёрзтёй 
дзаг кёнынц залтё. Де-
легаци залтё бабёрёг 
кодта, центры директор 
Сохиты Ларисё сын ёп-
пёт хабёрттё радзырдта. 
Ацы ран фембёлдысты 
«Беслёны мадёлтимё». 

Террористон ёрбабырсты 
фёмардуёвджыты хиуёт-
тён Муслим Хучиев загъ-
та, трагедийы амёттёгты 
рох кёнён кёй нёй, уый 
иумёйаг рыст кёй у, уы-
дёттё. 

Дзанайты Барис куыд 
радзырдта, афтёмёй ацы 
центр арёзт ёрцыд фе-
дералон министрадтимё 
ёмгуыстады фёрцы. Ацы 
ран хъахъхъёд ёрцёу-
дзысты фыдбёллёхы ёп-
пёт цаутё. «Бузныг уын 
уыцы ёмгуыстады тыххёй. 
Экспозицитё аразгёйё, 
фыццагдёр нымад ёрцё-
уынц беслёйнёгты хъуы-
дытё, хатдзёгтё, уыдон 
сёхёдёг бавзёрстой ёп-
пёт уыцы цаутё», – загъта 
Хицауады Сёрдар.

Центры фёзуаты цы ар-
гъуан ис, уырдём дёр уаз-
джытё бацыдысты. Уымёй 
уёлдай, федтой, Терчы 
рахиз фарс былгёрёттё 
куыд фидаргонд цёуынц, 
уый. Хъуыддёгтё куыд 

ёнтысынц, уый тыххёй 
радзырдта ёрдзон фё-
рёзты ведомствёйы ра-
замонёг Бёззаты Ва-
дим. Нысантё ёххёст-
гонд цёуынц, Уёрёсейы 
Хицауад кёй сфидар код-
та, уыцы социалон-эконо-
микон рёзты программё-
мё гёсгё.

РЦИ-Аланийы 
Сёргълёууёг ёмё 

Хицауады 
пресс-службё

 Ахуырад 

«Разамонёг командёты скъола»

Ёрыдоны йё тыхы бацыд «Разамонёг командёты скъола». Уёрёсейы 
фыццаг чи у, уыцы «Зонынады академи» байгом кодта рухстауён аз.

Цёгат Ирыстоны куыст цёуы 
ахуырады къабазы ног разамон-
джыты фёлтёр бацёттё кёны-
ныл. Уый кадджын уавёры бай-
гом 4-ём лицейы уёрёсейаг 
ёхсёнад «Зонынад»-ы бындурыл. 
Ёрёджы йын лёвёрд ёрцыд 
«Зонынады академи»-йы ном ёмё 
сси фыццаг, рухстауёг ёхсёнады 
номхёссёг ахуырадон уагдон нё 
бёстёйы. 
Рухстауён аз райдыдта Ёры-

доны районы педагогон коллек-
тивты дёсныйад фёбёрзонддёр 
кёныны программёйё. Кадджын 
мадзалы раныхас кодта Цёгат 
Ирыстоны Хетёгкаты Къостайы 
номыл паддзахадон университе-

ты ректор, ёхсёнад «Зонынад»-ы 
цёгатирыстойнаг регионалон ха-
йады сёрдар Огъуаты Алан.

– 2026 аз ёхсёнад «Зонынад»-
ён Цёгат Ирыстоны райдыдта 
къорд ахсджиаг цауёй. Уыдон сты 
стыр ёнтыстдзинёдтё уёрёсе-
йаг ёхсёнад «Зонынад»-ы куыс-
тён нё республикёйы. Мах цёт-
тё кёнём ног рухстауён фёз-
уат. Уыимё, хъуыдыгонд цёу-
дзысты ахуыргёнинёгты фён-
дёттё, ёмё сын лекцитё чи 
кёсдзён, уый дёр. «Зонынад»-ы 
рёзт, ёппынёдзухёй районты 
архайгёйё, – стыр бавёрён у 
канд зонынёдтём нё, фёлё нё 
республикёйы нывылад ёмё эко-

номикон фидёнмё дёр, – загъта 
университеты разамонёг.
Мадзалы зынгё архайдыл баны-

майён ис Ёрыдоны районы уё-
рёсейаг ёхсёнад «Зонынад»-ы 
бынёттон хайад саразыны тыххёй 
документты бафыст. Куыд фе-
хъусын кодтой, афтёмёй хайа-
ды сёйраг архайд цёудзён «Зо-
нынады академи»-йы фёзуаты. 
Ныридёгён уал фыццаг ахуыр-
тё скодтой политологон наукёты 
кандидат Сёлбиты Людмилё 
ёмё Кадрты рёзт ёмё цёттё-
гёнён институты ректор Гаджи-
ты Аланё.
Семинары фёлгёты архайджы-

тё ёрныхас кодтой сёйрагдёр 
темётё: «Уёрёсейы фидён» 
ёмё «Ахуырадон уагдоны коман-

дёйыл разамынд»-ыл. Уёлдай 
цёстдард проекты цёуы прак-
тикон архайдмё: разамонджыты 
’хсён кёрёдзийён фёлтёрд-
дзинадёй хай кёнынмё.
Скъолайё «Зонынады академи» 

саразын ёмё ахуыргёнджыты ме-
тодикон ёххуысы проект байгом 
кёныны фёндон бахаста Ёрыдо-
ны районы Ахуырад, фёсивёдон 
политикё ёмё спорты комитет. 
Ёрыдоны проект ёнтыстджын 
къахдзёфтё кёй акодта, уый йын 
фадат дётты иннё муниципали-
тетты дёр ёй саразынён. Уыцы 
архайд цёудзён Кадрты рёзты 
ёмё цёттё кёныны институты 
ёххуысёй.

Мария ТЕПЛИНСКАЯ

 Фембёлд 

Ирыстоны культурёйы 
минёвар Уёрёсейы 

Ёлборты ёфсымёртё кёй сарёзтой, хёцёнгарзы 
уыцы ёрмадзы уагъд гёрзтё фенынмё адёмон про-
мыслёты равдысты залмё ёрбацыд РЦИ-Аланийы 
Парламенты Сёрдар ТУСКЪАТЫ Таймураз. 

Парламенты Сёрдар 
аныхас кодта хёцён-
гёрзтё аразёг, дёсны 
Ёлборты Асланимё, 
федта экспозици, респуб-
ликёйы ёрмгуыстады ём-
вёзад бёрзонд ёвёрд 
кёй у, уый фёбёрёг 
кодта. Ёлборы-фырт рай-
гуырд Дзёуджыхъёуы. 
Каст фёцис 17-ём про-

фессион техникум. Йё 
равзёрст дёсныйад кёд 
хёринаггёнёг уыд, уёд-
дёр ёй хъысмёт сбаста 
аивад ёмё хёцёнгарз 
уадзыны хъуыддагимё.
Йе ‘фсымёр Виталийы 

разамындёй, уый ёххуы-
сёй згъёр бакусыны лыс-
тёг ёппёт фёзилёнтё 
базыдта, фёстёдёр ём 
фёзынд хи бавнёлд, хи 
ёрмдзёф. «Арион»-ы ёр-
мадз кусы ныр 30 азёй 
фылдёр, уёдёй къухёй 
сарёзтой мингай гёр-
зы – цирхъытё, фаттё, 
згъёрхёдёттё, кёрдтё. 
Ёфсымёртё тырнынц, 
скифтё-сёрмётты заман 
цы хёцёнгарз уыд, уый 
сног кёнынмё, историон 
ёцёгдзинад равдисын-
мё, архивон документтё, 
къамтё иртасынц, пайда 
кёнынц «сырды сурётёй». 
Ис сём цёргёсты, фыран-
кы, сагты хуызы куыстытё, 
пайда кёнынц ёрдзон ёр-
мёгёй: бынёттон хёххон 
тёгёрёй, кёрзёй, цё-
рёгойты стджытёй, сы-
къатёй, цармёй, суанг ма-
монты цёвёныссыртёй.
Ёлборты Асланы курди-

ат, йе сфёлдыстад апа-
рахат Уёрёсейыл. Ссис 
бёстёйы Нывгёнджыты 
цёдисы уёнг, цалдёр 
равдысты лауреат, йё 
куыстытё йын равёрынц 
нё бёстё ёмё фёса-
рёнты дёр. Ёрмадзён 

ёмгуыстад рапарахат 
ахуырадон куыстуёттимё, 
мастер-класстё скёнынц 
ахуырдзаутё ёмё сту-
денттён. «Арион»-ы бын-
дурыл куыстадон практикё 
кёнынц Цёгат Кавказы 
хёххон-металлургон инс-
титуты студенттё. Тускъа-
ты Таймураз куыд фёбё-
рёг кодта, афтёмёй ахём 

ёрмгуыстады скъола тынг 
ахсджиаг у культурон хуыз 
бахъахъхъёнынён, деко-
ративон-прикладной ёмё 
ёрмгуыстады кондад сног 
кёнынён.
Парламенты Сёрдары 

уырны, «Арион»-ы сфёл-
дыстад фёлтёрты 'хсён 
у удёгас бастдзинад, 
ёрмгуыстады фёрцы ис-
тори, эстетикё, нё адё-
мы удварны хёзнатё нё 
сёфынц. Ёлборты ёф-
сымёрты бавёрёнён 
аргъ кёнгёйё, Тускъа-
ты Таймураз куыд загъта, 
афтёмёй ирон адёмы 
культурон бынтё бахъахъ-
хъёнынимё баст у сё 
фёллой. 

«Ёлборты Аслан кёс-
тёртён у бафёзминаг, 
цы – йё дёсныйадёй, цы 
– йё граждайнаг фёнда-
гёй. Тыхстдзинёдты сёр-
ты хизгёйё, бёрнондзи-
нады, уды хъаруйы фёрцы 
йё размё ёвёрдта вазыг-
джын хёстё, афтёмёй 
дзы рауад, ёнёхъён ёх-
сёнадён дёр пайда чи ра-
хаста, ахём хъуыддаг. Ны-
хас, фыццаджыдёр, цёуы 
культурёйы ёвёджиау 
бындуртё бахъахъхъё-
ныныл, фёлтёрты ‘хсён 
бастдзинадыл. Хёцён-
гёрзтё аразёг ацы ран 
йёхи ёнтыстытё сёй-
рагдёрыл нё нымайы, 
йё къухвёллойё ёвдисы 
нё адёмы истори ёмё 

традицитё, Ёлборты Ас-
лан та ссис Ирыстоны куль-
турёйы минёвар Уёрё-
сейы», – загъта Тускъайы-
фырт.
Ацы фембёлды архайд-

та Асланы фырт Ацёмёз 
дёр, уый каст фёцис 
Краснодары культурёйы 
паддзахадон институт. Алы 
хуызы нывкёнынады аи-
вад ратауыс кёныныл ар-
хайгёйё, Ацёмёз сё би-
нонты традицитё дарддёр 
хёссы. Кёстёр Ёлборы-
фырт куыд радзырдта, аф-

тёмёй кёддёриддёр йё 
фыды фёзмыдта, уый уыд 
йе сфёлдыстады цёхёр. 
«Амыдта мын, куыдёй бан-
тысы аивады мидёг рёзт, 
уый мёнён ссис сёйраг 
рахёцён», – загъта Ёл-
борты Ацёмёз.
Парламенты Сёрдар 

куыд фёбёрёг кодта, 
афтёмёй Ёлборты би-
нонты ‘хсён цы фидар 
бастдзинад ис, уый хъуа-
мё иннётён суа дён-
цёгау. «Ахём ёрмёдзтё 
туристты сёхимё ‘лва-
сынц. Нё республикёйы 
уазджытён сё бон у ба-
зонгё уёвын Ирыстоны 
рагон историимё. Ёрма-
дзы ёрмёст къухёй конд 
гёрзтё ис, уыдон заводы 
уагъдимё нё абардзынё. 
Хъуамё сё ёвёджиау-
дзинад хъахъхъёд ёрцё-
уа. Цёмёй нё уазджытём 
хёццё кёной, ууыл дёр 
ахъуыды кёнын хъёуы»,  
– загъта Парламенты Сёр-
дар.
Ныхас ма бацахста адё-

мон промыслётён ёххуы-
сы мадзёлттё ахуырадон 
куыстуёттимё, культурон 
фёзтимё бастдзинёдтё. 
«Арион» хъуамё уа ёрм-
гуыстады архайджыты ног 
фёлтёрты удкурдиаты 
гуырён.

РЦИ-Аланийы 
Парламенты 

пресс-службё   

Дзырды фарн
Ёмбаргё лёг зын 

хъуыддаджы кёддёриддёр 
нё тагъд кёны.

                        ГЁДИАТЫ Секъа

 Партион архайд  

Ахуыргёнёндёттё цалцёг кёнынц
Политикон парти «Иу-

гонд Уёрёсе»-йы Адё-
мон программё ёххёст-
гонд кёй цёуы, уый 
фёрцы ёппёт бёстёйы 
скъолаты бынёттё фё-
зындысты 1,1 милуан 
ахуырдзауён.
Ёдасдзинады ёппёт до-

мёнты аккаг чи у, ахём ны-
рыккон ахуыргёнёндёттё 
аразгёйё, парти ахуырад 
райсыны фёдыл сывёл-
лётты бар хъахъхъёны. 
Партийы Генералон сове-
ты нымёрдар Владимир 
Якушевы ныхасмё гёс-
гё, «Иугонд Уёрёсе»-йы 
ёххуысёй регионты са-
рёзтёуыд 1714 скъолайы 
(уыдонёй 80 ахуыргё-
нёндоны – фарон). Ног 
объекттё аразыны рёстёг 
ёххёстгонд цёуынц удён-
цойдзинад ёмё ёдасдзи-
нады ёппёт иумёйаг ны-
рыккон домёнтё.
Ёппёт бёстёйы 6,5 мин 

скъолайё фылдёр бынду-
ронёй цалцёггонд ёрцы-
дысты. Чысыл хъуагёй 1600 
ахуыргёнёндоны фарон 
скуыстой. Федералон бюд-
жеты ёххуысёй кёй сцал-
цёг кодтой, уыцы скъолаты 
фылдёр хай ёрбынёттон 
хъёуты ёмё чысыл горёт-
ты.

«Иугонд Уёрёсе»-йы 
фёндонёй 39 регионы 
райсдзысты скъолатё бын-
дуронёй сцалцёг кёнынён 
хъёугё дыууё миллиард 
сомы бёрц ёхцайы уёлём-
хасён фёрёзтё. Пъланон 
бёрёггёнёнтё ёххёст-
гонд, стёй иннё азмё 
ёмгъуыдтё ёргъёвд ёр-
цыдысты ёви нё, ёхцайы 
фёрёзтё уарыны заман 
уыдёттё банымайдзысты.

248 мин сабийён бацё-
уыны фадат кёдём ис, 2019 

азёй фароны онг скуыстой 
1700 ахём рёвдауёндоны. 
Фарон 267 рёвдауёндоны 
бындуронёй цалцёггонд 
ёрцыдысты (амынд рёв-
дауёндёттёй 134 объекты 
сцалцёг кодтой федералон 
бюджеты ёххуысёй). Вла-
димир Якушевы ныхасмё 
гёсгё, рёвдауёндёттё 
сывёллётты цёрёнуёт-
тём хёстёг ран цёмёй 
уой, «Иугонд Уёрёсе»-йы 
ног Адёмон программё 
уымё здахдзён уёлдай 
фылдёр ёргом.
Партийы Генералон сове-

ты уёнг, Уёрёсейы рухсады 
министр Сергей Кравцов 
куыд загъта, афтёмёй фа-
рон бёстёйы фёндзай ре-
гионы (уыдоны ‘хсён – Цё-
гат Ирыстон дёр) бындурон 
цалцёгкёнынады пълантё 
ёнёлазёй баххёст кодтой. 
Ацы аз регионты хъуамё 

скусой 70 ногарёзт скъо-
лайы ёмё 3 рёвдауёндо-
ны. Бындуронёй цалцёг-
гёнинаг сты 1109 скъолайы, 
350 рёвдауёндоны ёмё 
270 колледжы.

– «Иугонд Уёрёсе»-йы 
ёххуысёй регионты байгом 
кодтам Хъёбатырты ёр-
тын мин партёйы. Проект 
«Хъёбатырты цёсгёмттё»-
мё гёсгё бёстыхёйтты 
къултыл кёнём Хъёба-
тырты хуызджын нывтё. 
Дыууын ёртыккёгём фев-
ралы – Фыдыбёстё хъахъ-
хъёнджыты бон – байгом 
кёндзыстём Хъёбатыр-
ты ног партётё ёмё сё 
нывтё бёстыхёйтты къул-
тыл. Уыцы бон райдайдзён 
егъау адёмон акци «Уё-
лахизы ныв кёнём»-ы ног 
хай, – загъта партион про-
ект «Ног скъола»-мё цёст-
дарёг, Паддзахадон Ду-

мёйы партион фракцийы 
разамонёджы хёдивёг 
Аленё Аршинова.

– Ацы аз нё республи-
кёйы ёртын ёхсёз ахуыр-
гёнёндоны (уыдонёй дыу-
уын цыппар сты скъолатё, 
фёйнё ёхсёз та – рёв-
дауёндёттё ёмё астёук-
каг профессион ахуырады 
объекттё) бахастам бынду-
рон цалцёгкёнынады прог-
раммёмё. Цалцёггёнинаг 
бёстыхёйттён хъёугё гёх-
хёттытё аразём, – зёгъы 
Цёгат Ирыстоны Бындурон 
арёзтады управленийы хи-
цауы хёстё ёххёстгёнёг 
Дзитойты Тимур.

– Куыст цёмёй ёнёкъуы-
лымпыйё цёуа, уымён «Иу-
гонд Уёрёсе»-йы цёстдард 
ахъаз кёны. Губернатортё, 
сё регионы ёххёстгонд 
куысты тыххёй докладтё 
кёнгёйё, партион цёст-

дарды ахадындзинад бафип-
пайдтой. Регионты разамон-
джытё ахуырады системё 
нывыл кёныны фёдыл про-
екттё ёххёст кёныны 
хъуыддаджы кёй архайынц, 
уый бирёйыл дзурёг у. Цё-
гат Ирыстоны Сёргълёу-
уёг, «Иугонд Уёрёсе»-йы 
регионалон хайады нымёр-
дар Сергей Меняйло дёр 
ацы хъуыддагмё иудадзыг 
цёст дары, ёмё афтёмёй, 
ахуыргёнёндётты бынду-
рон цалцёгкёнынады прог-
раммё ёнтыстджынёй чи 
ёххёст кёны, нё республи-
кё бахастой ахём регионты 
номхыгъдмё, – загъта пар-
тион проект «Ног скъола»-
мё регионалон цёстдарёг, 
нё республикёйы ахуырады 
министры хёдивёг Дза-
найты Марк.

САНАТЫ Альбинё

 Социалон фондёй  

Иумёйаг билеттё сын ратдзысты
Ацы азёй фёстёмё сёрмагонд ёфсёддон опе-

рацийы цёгатирыстойнаг архайджытён дётдзысты 
бёстёйы Социалон фонды реабилитацийы центртём 
хи дзёбёх кёнынмё цёуыны бардёттёг иумёйаг 
(«проездной») билеттё.
Социалон фонды реаби-

литацийы центртём ёмё 
фёстёмё цёуыны бардёт-
тёг иумёйаг билеттё дёт-
дзысты транспорты ёппёт 
хуызтён (поезд, хёдтулгё, 
хёдтёхёг, автобус, кёнё 
донон транспорт нымай-
гёйё). Дзёбёхкёнынады 
фёдыл курдиатён разыйы 
дзуапп райсынимё уыцы-
иу рёстёг иумёйаг билет 
дёр сараздзысты. Сёр-
магонд ёфсёддон опера-
цийы архайёгён уыдзён 
бар равзарын, цы хуызы 
йын ратдзысты фёдагга-
джы аргъ, уый: компенса-
цийё ёви иумёйаг билеты 
хуызы. Фёндаггаджы ба-
фысты ног хуызёй спайда 
кёнён уыдзён ацы азёй 
фёстёмё ёрвыст курди-
ёттём гёсгё. Адёймагмё 
ис балцёг райсыны фёдыл 
курдиат Уёрёсейы Соци-
алон фонды цёгатирыс-
тойнаг хайады цыфёнды 
клиентон службёйы, кёнё 
портал «Госуслуги»-йы фёр-
цы барвитыны бар.
Ноджыдёр ма иу ногдзи-

над бар дары сахъатдзи-
нады фыццаг къордимё 
сёрмагонд операцийы ар-
хайджытён: фёндаггаджы, 
цёрынад ёмё хойраджы 
аргъ кёмён бафидынц, 
ацы азёй фёстёмё амынд 

адёймёгтём ис реабилита-
цион центртём хи дзёбёх 
кёнынмё ахём ёмдзугён-
джытимё ёрбацёуыны бар. 
Медицинон бёрёггёнён-
тём гёсгё, фёкёсинаг 
чи у, ёмдзугёнджытимё 
цёуыны бар ис ахём вете-
рантём.

– Дзёбёхкёнынады ёп-
пёт заман – документтё 
ёмбырд кёнын райдайы-

нёй хёдзармё ёрбаздёх-
ты онг – Социалон фонды 
республикон хайад сёр-
магонд ёфсёддон опера-
цийы ветерантёй алкёмё 

дёр цёст дары. Реабили-
тацион центртём барвиты-
ны рёстёг нымад цёуынц 
ветераны ёнёниздзинады 
уавёры тыххёй медицинон-
социалон бёрёггёнёнтё. 
Амёй размё иртасынад чи 
нё ацыд ёмё инвалид чи 
нёу, уыцы ветеранён реа-
билитацион центры баххёст 
кёнынц диагностикё ёмё 
йын хицёнёй дзёбёхкё-

нынады фётк бацамонынц. 
Уёрёсейы Хъёбатыры ном 
кёмё ис, кёнё фыццаг 
къорды ёнёкуыстхъом чи у, 
сёрмагонд ёфсёддон опе-

рацийы ахём архайджытём 
ис Социалон фонды реаби-
литацион центртём дзёбёх 
кёнынмё ёнё радёй сё 
арвитыны бар, – зёгъы Со-
циалон фонды цёгатирыс-
тойнаг хайады разамонёг 
Милдзыхты Аслан.
Нырыккон вазыгджын ку-

сёнгёрзтёй ифтонггонд 
чи у, демобилизацигонд 
цёгатирыстойнаг ёфсёд-

дон службёгёнджытём ис 
дзёбёхкёнынад Социалон 
фонды реабилитацийы 12 
ахём центры ацёуыны бар. 
Ацы центртё ёрбынёттон 
сты Астрёхёны, Мёскуы-
йы, Владимиры, Саратовы, 
Кировы, Волгограды, Тю-
мены, Кемеровойы, Томс-
кы ёмё Омскы облёстты, 
стёй Краснодары край ёмё 
Республикё Хакасийы.
Санаторон-курортон дзё-

бёхкёнынады дёргъвё-
тиндзинад у 21 боны онг, 
медицинон реабилитацийы 
ёмгъуыд алы адёймагён 
дёр хицёнёй сбёлвырд 
кёнынц. Адёймагмё ис са-
наторон-курортон дзёбёх-
кёнынад афёдзы дёргъы 
иунёг хатт ацёуыны бар, 
медицинон реабилитаци цал 
хатты баххёст кёндзыс-
ты, уый та бёлвырдгонд 
ёрцёудзён медицинон бё-
рёггёнёнтём гёсгё.
Баззайёг фарстыты фё-

дыл 8-800-100-00-01 теле-
фонёй лёвар фёдзурён ис 
Уёрёсейы Социалон фонды 
Иугонд контакт-центрмё.
Уёрёсейы Социалон фон-

ды цёгатирыстойнаг хайады 
куысты фётк: къуырисёрёй 
цыппёрёммё – 9 сахатёй 
18 сахаты онг, майрёмбо-
ны та – 9 сахатёй 16 сахаты 
ёмё 45 минуты онг

УФ-йы Социалон фонды 
цёгатирыстойнаг 

хайады пресс-службё

 Барадхъахъхъёнджыты куыст  

Кадеттён урок амыдтой 
Уёрёсейы Адёмты иудзинады азы фёткмё гёсгё 

Алагиры районы мидхъуыддёгты хайады кусёг, пъё-
лицёйы кёстёр лейтенант БЫГЪУЫЛТЫ Альберт 
ёмё амынд хайады Ветеранты советы сёрдар, пъёли-
цёйы отставкёйы булкъон БИЦЪОТЫ Олег Алагиры 
2-ём скъолайы 8-ём «Б» къласы кадеттён амыдтой 
барадон хъусынгёнинёгты урок. 
Скъоладзаутё Уёрёсейы 

историйы, культурёйы, эко-

номикё ёмё сёрмагонд 
ёфсёддон операцийы тых-
хёй фылдёр хабёрттё цё-
мёй базоной, амынд урок 
уый тыххёй сарёзтёуыд. 
Уёрёсейы Президент 

Владимир Путины раны-
хасы фёрцы кёй бацёттё 
кодтой, фембёлды рёс-
тёг кадеттён равдыстой 
ахём сёрмагонд киноныв 
«Итоги года: национальные 
достижения и стратегичес-

кие ориентиры». Кинонывы 
ныхас цёуы ивгъуыд азы 

бёстёйы райрёзты сёй-
раг бёрёггёнёнтыл, стёй 
экономикон, социалон, на-
укон ёмё дунеон къабёзты 
фидёнмё пълантыл. Скъо-
лайы уазджытё ахуырдзау-
тён «Президентимё ком-
коммё лини»-йы тыххёй 
хабёрттё дёр радзырдтой. 
Фыццаг хатт амынд дзыллон 
мадзал сарёзтой 2001 азы 
24 декабры. «Комкоммё 
лини» ёппётёй фылдёр 

рёстёг – 4 сахаты ёмё 47 
минуты дёргъы  – цыд 2013 
аз (уыцы заман бёстёйы 
разамонёг адёмёй ёр-
бафтёг 85 курдиатён 
дзуаппытё ратта).
Алагиры районы мид-

хъуыддёгты хайады 
кусджытё ёхсёнады 
минёвёрттимё рёзгё фёл-
тёры патриотон хъомылады 

разёнгардёй архайынц. 
Барадхъахъхъёнджыты 
фёндонёй скъоладзаутён 
рёстёгёй-рёстёгмё са-
разынц дзыллон мадзёлт-
тё. 

ГЁЗЗАТЫ Зёринё,
Алагиры районы 
мидхъуыддёгты 

хайады инспектор

 Национ проекттё  

Ирыстоны фёндёгты 
ёдасдзинад

Хёрзвадат ёмё ёдас, нырыккон домёнтён дзуапп 
чи дётты, ахём фёндёгтё аразын, цёмёй фёндаг-
гон фыдбылызты нымёц къаддёр кёна, бёлццёттё 
ёнёфыдбылызёй хёццё кёной бынатмё – ахём стыр 
нысан ёвёрд ис национ проект «Инфраструктура – 
цардён»-ы размё. 
Нё республикёйы фён-

дагаразджытё ёппёт 
мадзёлттё дёр аразынц, 
цёмёй Ирыстоны фёндёг-
тё дзуапп дёттой ёппёт 
ацы домёнтён дёр. Тых-
джын доны раивылд, миты 
зёйтё, дурты згъёлдёй 
ёмё ёндёр фыдбылызтёй 
бахъахъхъёнынён хохаг 
ёмё быдираг фёндёгтён 
кёнынц  фидар уромён 
къултё.
Ёнёнхъёлёджы уавёрты 

бахаугёйё, ныхмё цёуёг 

транспортёй машинётё  
бахъахъхъёнынён, фён-
даджы кёронмё, кёнё хи-
дёй иуварс ма рацёуынён 
стыр ахъаз сты астёуты 
ёвёрд дихгёнён гёрён-
тё.  Республикёйы цалдёр 
фёндагыл ацы аз ёвёрд 
ёрцёудзысты ахём фидар 
уромёнтё.
Ирыстоны сёйраг реги-

оналон фёндагыл нымад у 
«Дзёуджыхъёу-Ёрыдон-
Цыкола-Лескен-2». Дыууё 
раны, Нартыхъёумё фё-
зилёнмё хёстёг, ёдас-
дзинады фарстатё ёххёст 
кёнгёйё, фёндагаразджы-
тё сёвёрдзысты 2,164 ки-
лометры фидар уромёнтё, 
цёмёй машинёты ёмё 
бёлццётты цыд фёндаджы 
ацы хайыл уа ёмбёлгё уа-
гыл.
Регионалон фёндаг 

«Кавказ-Хурыхъёу-Малго-

бек-Мёздёг» дёр сфидар 
кёндзысты ахём уромён 
гёрёнтёй дёс уаццаджы, 
ёдёппётёй 6,3 киломе-
тры. Ёнёмёнг сыл уыдзё-
нис рухсдёттён фёрёзтё, 
цёмёй шофырмё ёхсё-
выгон хуыздёр зыной фён-
даджы арёнтё, ёмё фён-
даггон фыдбылызты нымёц 
къаддёр кёна.

Автомобилон фёндаг 
«Архонкё-Дзуарыхъёу»-ён 
ис муниципалон нысаниу-
ёг. Горётгёрон ёмё Ала-
гиры районтё кёрёдзиуыл 
чи бётты, ахём ёппёты 
цыбырдёр фёндаг у. Тёс-
сагдёр кём у, ахём ёртё 
бынаты сёвёрдзысты фи-
дар уромёнтё, иумёйа-
гёй 0,8 километры. Ныфс 
ис, ацы фёрёз кёй бах-
хуыс уыдзён фёндёгтыл 
ёдасёй цёуынён, иннё 
регионалон фёндёгтимё, 
уыимё федералон трассё 
«Дзёуджыхъёу-Алагир»-
имё бастдзинад уыдзён 
ёнцонвадатдёр.
Федералон программё 

«Регионалон ёмё бынёт-
тон фёндёгты тыгъдад», на-

цион проект «Инфраструкту-
рё – цардён»-ы бындурыл  
республикёйы ёртё фён-
даджы ёппёты тёссагдёр 
бынётты ёвёрд ёрцёу-
дзён 9,3 километры бёрц 
фидар уромён гёрёнтё.

     
ГУГКАТЫ Жанна 

 Цёстдард  

Закъонёвёрынады 
домёнтё фехёлдта 

Ёрыдоны районы территорийыл чи ис, ёмё 10,7 гек-
тары кёй иумёйаг фёзуат у, «Россельхознадзор»-ы 
Цёгат Кавказы регионты иумёйаг управленийы 
специалисттё хъёууонхёдзарадон нысаниуёджы 
уыцы зёххы хайы уавёр бынаты сбёлвырд кодтой. 
Куыд рабёрёг, афтё-

мёй, 0,4 гектары кёй 
фёзуат у, зёххы хайы 
цёгат-скёсён арёнмё 
’ввахс ран ёрбынёттон 
сты ахём сургонд цад-
тё, зёххы хайы хуссайраг 
хайыл та мёры уёллаг 
фёлтёр сисыны ёмё йё 
ёндёр ранмё раивыны 
фёрцы арёзт ёрцыдысты 
кёсёгтё дарынён бе-
тонон бассейнтё. Зёххы 
хайы хуссар-скёсёйнаг 
кёронёй цёгат-ныгуы-
лёйнаг арёны онг скъах-

той 460 метры дёргъён 
ёмё 8 метры уёрхён 
къанау. Зёххёй ист мёр 
кёуыл ёрёвёрдтой, зёх-
хы уыцы уёлцъары фёз-
уат у 840 квадратон метры. 
Зёххы хайыл ёрбынёт-

тон сты бындурон арёзта-
ды объекттё: хёдзар (йё 
фёзуат – 33,4 квадратон 
метры), администрати-
вон-цардыуагон бёстыхай 
(30,7 квадратон метры), 
кёсёгты холладжы скълад 
(2015 квадратон метры), 
стёй ёнёбындурон арёз-

тады объект – дёлбазыр 
(114 квадратон метры). 
Уымёй уёлдай, хём-

пёлгёрдёг кёуыл ёрзад, 
зёххы хайыл разындысты 
сгёныстонуёвёг зёххы 
ахём хёйттё (сё иумё-
йаг фёзуат – 600 квадра-
тон метры).
Ёнёмёнг ёххёстгё-

нинаг домёнтё халын 
кёй не ’мбёлы, зёххы 
хайы хицау Сёбаны-фыр-
тён уый бамбарын кодтой 
ёмё йын бахастой аиппы-
тё закъонмё гёсгё аиу-
варс кёныны фёндон. 

«Россельхознадзор»-ы 
Цёгат Кавказы регионты 
иумёйаг управленийы 

пресс-службё

 Куыстад  

Промышленносты райрёзтён 

Цёгат Ирыстоны Сёргълёууёг Сергей МЕНЯЙЛО йё телеграм-кана-
лы куыд фыссы, афтёмёй республикёйы Промышленносты райрёзты фонд 
куыстуёттён дарддёр ёххуыс кёны. 

Ёртё азмё промышлен-
нон программётыл кёй 
бахардз кодтой, 500 мил-
уан сомёй фылдёры бёрц 
уыцы фёрёзты фёрцы 
куыстуёттён уыд льготон 
ёфстёуттё райсыны, ба-
зёрондуёвёг кусёнгёрз-
тё ногтёй баивыны ёмё 
300 ног кусён бынатёй 
фылдёр саразыны фадат. 
Уыцы-иу рёстёг рес-

публикёйы разамынд 
регионты ‘хсён ём-
гуыстад рапарахат кё-
нынён дёр ахъаз кёны. 
Хъёдёрмёгёй хёдза-
рон дзаумёттё чи араз-
дзён, фарон форум «Ёнё 
арёнтёй коопераци»-йы 
архайгёйё, Цёгат Ирыс-
тон ёмё Республикё 
Башкирийы минёвёрт-
тё бафидыдтой регион-
ты ахём фыццаг иумёйаг 
куыстадон иугонд сара-
зыныл (дыууё республи-

кёйё ацы иугондмё хау-
дзён ёхсёз куыстуаты).
Уёрёсейы Промыш-

ленность ёмё базарады 
министрады регионалон 
программёты конкурсон  
равзёрсты фёткмё гёс-
гё, ацы аз фонд ёхцайё 
уёлёмхасён ифтонга-
дён кёй райсдзён, 44 
милуан сомёй фылдё-
ры бёрц уыцы фёрёзтё 
хардзгонд ёрцёудзыс-
ты инвестицитыл, стёй 
куыстад фёнывыл кёныны 
ёмё ног кусён бынёттё 
саразыны хъуыддёгтыл. 
Фонды ёххёстгонд 

мадзёлттё ахъаз кёнынц 
республикёйы промыш-
ленносты рёзтён ёмё 
экономикон уавёр фёфи-
дар кёнынён.

Нё уацхёссёг

 Фёсивёды цардёй 

Ирон аив дзырды ныфсытё
Цёгат Ирыстоны рёзгё фёлтё-

ры уарзон журнал у "Ногдзау", 
алы кары минёвар дёр дзы ссары, 
зёрдиагёй кёй бакёсы, зонд ёмё 
зёрдёйы уагёй йё хъёздыгдёр 
ёмё рёсугъддёр чи кёны, ахём 
мидисджын ёрмёг.

Журнал "Ногдзау"-ы редакци, йё 
сёргъы, ирон аив дзырд ёмё рёз-
гё фёлтёры хъомылад ёмё удвар-
ны рёзтыл аудёг ёцёг ирон сыл-
гоймаг Сёлбиты Дианё, архайы 
Ирыстоны рёзгё фёлтёры ёргом 
ирон аив дзырдмё, нё культурё 
ёмё фыдёлты ёгъдёуттём раз-
дахыныл. Ныр ёхсёзём хатт йё 
хъёппёрисёй арёзт цёуы дунеон 

литературон-сфёлдыстадон конкурс 
"Ногдзаутё". Йё архайджытё, авд 
азёй ёвддёс азы онг скъоладзаутё 
ёмё студенттё Цёгат ёмё Хуссар 
Ирыстонёй, нё бёстёйы горёт-
тёй, конкурсмё ёрбарвитынц сёхи 
фыст радзырдтё, ёмдзёвгётё, ар-
гъёуттё, ёмбисёндтё ёмё эссе-
тё.
Ивгъуыд майрёмбоны Хетёгкаты 

Къостайы номыл Ирон литературёйы 
музейы уыд сфёлдыстадон дунеон 
ёхсёзём конкурс "Ногдзаутё"-йы 
уёлахиздзаутё ёмё призертён 
кадгёнёг ёмбырд. 
Ацы аз конкурсмё сёхи фыст ли-

тературон уацмыстё ёрбарвыстой 
150 скъоладзауы ёмё студенты. Уы-
донёй алы номинациты фёуёлахиз 
32 архайёджы. Арфё сын ракодтой 
номдзыд прозаик, поэт, тёлмац-
гёнёг, Хетёгкаты Къостайы но-
мыл паддзахадон премийы лауреат 
Дзасохты Музафер, фыссёг, поэт, 
РЦИ-Аланийы культурёйы сгуыхт 
кусёг Будайты Милуся, журналы 
сёйраг редактор Сёлбиты Дианё. 
Суинаг ирон фысджытё ёмё по-
эттён лёвёрд ёрцыд дипломтё, 
зёрдылдарён лёвёрттё, майдан-
тё.
Курдиатджын музыканттё Георгий 

Степанов ёмё Кокойты Марат та 
конкурсы уёлахиздзаутё, сё ахуыр-
гёнджытё ёмё ныййарджытён 
хъисын ёмё далафёндыртёй аив 
ацагътой рагон мелодитё. 
Ацы рёнхъыты автор та мадзалы 

архайджытён радзырдта Хетёгка-
ты Къостайы номыл Ирон литерату-
рёйы музейы равзёрд ёмё йё экс-
понатты историйы тыххёй.

ГАСАНТЫ Валери,
Хетёгкаты Къостайы номыл 
Ирон литературёйы музейы 

хистёр зонадон кусёг

 Курдиат 

Козаты Аннё – оперон аивады
Бетъырбухы консерваторийы рауагъдон, Мариинаг 

театры цёгатирыстойнаг хайады солисткё КОЗАТЫ 
Аннё у ёрыгон фёлтёры ирд меццо-сопранойы хицау. 
Нырмё дёр йё къухы бафтыд Чайковскийы, Вердийы, 
Римский-Корсаковы ёмё ёндёрты опереттёты раз-
загдёр партитё азарын.
Кёд ёмё йё бон уыд 

Бетъырбухы баззайын, 
уёддёр Аннё йё рай-
гуырён зёхх равзёрс-
та, уым райдыдта йё 
фёндаг. Уый радзырд-
та, йёхи куыд агуырдта, 
сценёйыл йёхи ёцёгёй 
ёвдисыныл куыд ахуыр 
кодта, оперё культурёты 
ёмё фёлтёрты ‘хсён 
хид кёй суыдзён, ууыл 
куыд ёууёнды, уый тых-
хёй. Козаты Аннё фор-
тепианойы уроктё иста 
Цхинвалы скъола-студи 
«Бонвёрнон»-ы Тедеты 
Аленёмё.
Йё ахуыргёнёгёй цы 

ахаст ёнкъардта, уымёй 
сбёлдвырд йё музыка-
лон фёндаг. Фыццаг хатт 
эстрадон зарёг акод-
та ансамбль-студийы, 
йё разамонёг Чочиты 
Аннё. О, уый академи-
он вокалёй дард уыд, 
фёлё уёд сбёлвырд, 
зарынмё кёй тырны, 
уый. Ёцёг академион 
зардимё базонгё Бе-
тъырбухы. Римский-Кор-
саковы номыл училищё-
мё сфёнд кодта фа-
рёстём къласы фёстё 
ацёуын, фёлё йё цы-
быр рёстёгмё бахъуыд 
академион жанры сусёг-
дзинёдтё базонын.
Уыдёттё йё къухы 

бафтыдысты цхинвайлаг 
музыкалон училищёйы 
разамонёг Гаджиты 
Жаннёйы фёрцы. Къа-
мисы цур йе ‘ппёт про-
граммё дёр азарыд, 
фёлё йын уыдон йё 
хъёлёс ахастой сопра-
номё, Аннё та йё до-
кументты сбёрёг кодта 
«меццо-сопрано». Ома, 
нырма, 15-аздзыдёй 
хъёлёс ивгё кёны, 
афтё загътой Бетъырбу-
хы. Тынг бадис кодтой, 
дыууё мёймё афтё 
дёсныйё йёхи кёй рав-
дыста, ууыл. Афтёмёй 
Козаты Аннё ссис Рим-
ский-Корсаковы номыл 
училищёйы студенткё.
Ахуыры азтё ёнцон 

нё уыдысты, уёдмё 
ёрыгон чызг нё зыдта, 
оперё цы у, уый. Но-
джы ма кёмдёр, арф, 
йё удёй Аннё ёмбёрс-
та, йёхи хъёлёсёй 
кёй нё зары, уый дёр. 
Фёлё ахуыргёнджытё 
фидарёй загътой, «ды 
сопрано дё», зёгъгё. 
Фёлё училищё цёмёй-
ты схорзёхджын кодта 
чызджы, уыдёттё зоны: 
сольфеджио, музыка-

лон литературё, актеры 
дёсныйад, сценикон ны-
хас. Уыдёттё систы йё 
абоны куысты бындур.
Фёстёдёр райдыд-

та пандеми, раивтой сё 
дёрддзёг уагёй ахуыр-
мё, нёдёр – репетици-
тё, нёдёр – ног пар-
титё. Уёд Козаты Аннё 
сфёнд кодта ёмё йё 
документтё балёвёрдта 
консерваторимё. Хъуыд-
дёгтё конд цыдысты 
онлайн хуызы, къамисы 
уёнгтё бадис кодтой, 
Аннёйы программёйы 
сопрано ёмё меццойы 
уацмыстё куы федтой, 
уёд. Рёстагёй сын ра-
дзырдта, йёхи меццойыл 
кёй нымайы, фёлё йё 
училищёйы та сопрано 
кёй схуыдтой, уыдёттё.
Консерваторийы дёр 

фыццаг аз рауад вазыг-
джын, йё ахуыргёнёг 
ёй сопрано схуыдта, 
ёмё уыдёттёй чызг 
тыхстис. Уёд сфёнд 
кодта йё ахуыргёнёг 
баивын, ёмё райдыта 
ёндёр дуг. Рахызтыс-
ты меццо-сопраномё. 
Фёлварёнмё ма дыууё 
мёйы хъуыд, афтёмёй 
сё программё аивтой. 
Къамис ын фыццаг хатт 
фехъуыста йё хъёлёс. 
Ёвёрын ын райдыдтой 
«фондз»-тё, дис ыл код-

той…Козаты Аннё ёнцо-
нёй ёмё цингёнгёйё 
зарын райдыдта, афтё-
мёй консерватори фё-
цис сырх дипломимё.

Йё сценикон дебью-
тыл нымайы «Евгений 
Онегин»-ы Ольгёйы пар-
ти, 2023 азы оркестримё 
Бетъырбухы консерва-
торийы Оперон театры 
ёвёрдёй. Уый размё 
стыр куыст бакодта, опе-
рёёвёрёг уыд режис-
сер Алексей Степанов, 
бирё концертмейстер-
тё, ахуыргёнджытё 
Ольгёйы сурётён уыйас 
аргъ нё кёнынц, фёлё 
йё Аннё йё зёрдёмё 
хёстёг райста. Заргёйё 
хъуамё вокал техникон 
ёгъдауёй уа барст, алы 
нотё дёр – бёлвырд. 
Уёдё алцёмёй ёххёст 
уёвынмё тырнынён  
кёрон нёй.
Фарон сентябрёй Ко-

заты Аннё ссис Марии-
наг театры хайады труп-
пёйы уёнг, разамынд ын 
дётты Гергиты Лари-
сё. Бетъырбухы фондз 
азы фёахуыр кёнгёйё 
ёрыгон чызг бамбёрс-
та, йе сфёлдыстадон 
фёндаг хъуамё райдайа 
Ирыстонёй. Уый йё Рай-
гуырён бёстё у, ам сты 
йё уидёгтё, ам, хиуёт-
ты ‘хсён уёвгёйё, хъуа-
мё ахсджиаг фёндагыл 
ацёуа. О, бахъуыд ёй йе 
сфёлдыстад равдисын, 
къамис ёмё Гергиты Ла-
рисёйы цур азарыд. Йё 
хъёлёсён ын аргъ скод-

той. Фёстёдёр ыл сём-
бёлд сё дзуапп. Ныр 
алы бон дёр вёййынц 
концертмейстеримё 
ахуыртё, романстё, опе-
рон партитё   зарыныл 

ахуыр кёны, ног про-
граммётё цёттё кё-
нынц.
Куыст ахём хуызы 

оперон зарёггёнёгёй 
домы рёзт, размёцыд, 
ёцёг театралон цардмё 
цёттёдзинад. Оперон 
жанр дзыллон аивадон 
мадзал нёу, уый бай-
хъусыны, ёнкъарё-
ны фётк домы. Фёлё 
дзёуджыхъёуккаг опе-
рёуарзджытё куыд 
ёхсызгонёй цёуынц  
спектакльтём, ууыл ба-
дис кодта Козаты Аннё. 
Цёмёй дё театралон 
сфёлдыстад уарзджытё 
бамбарой, уый тыххёй 
хъуамё дёхёдёг сце-
нёйы уай ёргом, ёцёг, 
зёрдёбын…
Цыдёриддёр ём ём-

бёхст разыны, уыдон 
ратты оперёуарзджы-
тён, йе ‘нкъарёнтё, йё 
зёрдёйы ирд равг. Уы-
дон дёр тыхджын къух-
ёмдзёгъд саразынц, 
афтёмёй театры бауа-
дзынц хъарм, удёгас 
фёзилёнтё. Козаты 
Аннёмё ис бёллицтё 
дёр, фёнды йё Цхинва-
лы концерт раттын. Хус-
сар Ирыстоны музыкалон 
аивад хъуамё рёза, Ко-
заты чызг цёттё у уым 
архайынмё.

ТЕДЕТЫ Аннё

 Адёмы дунеёмбарынад 

Хуыцау. 
Иунёг Стыр Хуыцау 

ХУЫЦАУ. ИУНЁГ СТЫР ХУЫЦАУ 
— ирон адём ёнусты дёргъы мингай 
азты табу кёны, кувы ёмё нымдгён-
гё царды хорздзинёдтё куры Дуне-
скёнёг Иунёг Стыр Хуыцауёй. Ирон 
адёмы зонды раджы ныффидар, чы-
рыстон, пысылмон дин нё, фёлё 
ма иннё рагондёр динтё дёр куы 
нёма уыдысты, уёд дёр, Хуыцау иу-
нёг кёй у, уый. Ёвёццёгён, мин 
азты размё уыцы хъуыдыйыл Зара-
тустра ариаг адёмты куы баууёндын 
кодта, уёдёй нырмё. Афтёмёй 
нын нё дин, нё ирон дин муртак чи 
хуыдта ёмё хоны, уыдон ахъаззаг 
рёдийынц.
Хуыцау ирон мифологийы у ёппёт 

рафёлдисёг ёмё ис ёппёты сёр-
гъы.
Зёххыл цыдёриддёр цёуы, уыдон 

иууылдёр — Хуыцауы фёндонёй. 
Уый сфёлдыста зёхх, дон, уёлдёф 
ёмё адёймаджы дёр. Уыимё схё-
цын йё ныфс ничи хёссы, ничи йыл 
фёуёлахиз уыдзён. «Батрадз зёд-
тё ёмё дауджытён се ‘гасыл дёр 
тых уыд, — загъд ис Нарты кадджыты, 
— Хур ёмё Хуыцауёй фёстёмё». 
Йё ныхмё чысыл фёлёууын дёр 
нё бафёрёзта Даредзанты Амран. 
Нё йыл фётых сты Нартё дёр иумё 
ёмё «фыдвёды бёсты равзёрстой 
ёвёд».
Дунескёнёг Иунёг Стыр Хуыцау, 

Дунераттёг, Дунеуромёг ёмё ахём 
ёндёр гуырахстджын дзырдтё ёмё 
дзырдбёстытёй хонынц ирон адём 
Хуыцауы. Алцыдёр йё бон у, зёд-
тёй йём алчидёр хъусы, дауджы-
тё дзы стъёлфынц. Бердзенты ми-
фологийы Зевс куыд у, афтё, ёнё 
Хуыцауы барвёндёй дзы стыр хъуыд-
даг бакёнын йё бон никёмён у. 
Фёлё уый Зевсау ирон Олимп — Уа-
зайы цъуппыл зёдтимё нё бады. 
Ис бёрзонд уёларвы, ёвдём уё-
ларвы. Уырдыгёй ёврёгъты сёрты 
дёр йё цёст дары Зёхмё, адёмы 
цардмё ёмё йём ивддзинёдтё 
хёссы. Адёмён цёрёнбон, хъыс-
мёттё ёмё амёндтё уары. Ал-
цыдёр уыны ёмё зоны: хёрзиуёг 
кёмён дёттын хъёуы, ёфхёринаг 
чи у. Уымё гёсгё Хуыцауыл ёууён-
дёг алы ирон дёр йёхи хъахъхъёны 
йё ёвёд фыдёхёй. Ёнёнхъёлё-
джы куы фёрёдийы, уёд уайтагъд 
йёхи араст кёны ахём ныхёстёй: 
«Хуыцау, бахатыр мын кён мё рё-
дыд, зонгё-зонын ёй нё бакодтон». 
Кёнё: «Нёзонёджы хатыр мын ба-
кён».
Хуыцау хёрзгёнёджы дёр 

уыны ёмё фыдгёнёджы дёр. 
Фыдгёнёджы тёригъёд, дам, 
ёртё фёлтёрмё хёссы. Уый 
тыххёй ирон адём афтё фё-
зёгъынц: «Хуыцау тагъд нё 
кёны, галуёрдоны цёуы. Абон 
куы нё уа, райсом ёй уёддёр 
баййафдзён йё фыдёх». Хуыца-
уён ныхмёвёрд тых Зёххыл ис 
дёлимонмё. Уый йын сайы йе 
сконд адёмы рёдыд фёндагмё. 
Ёргомёй йё бон ницы у, стёй 
йё тых ёвдисын дёр нё уён-
ды, фёлё йё сусёг зджилён-
тёй адёмы зонд хёццё кёны. 
«Дёлимоны хай фёу», зёгъгё, 
ахём ёлгъыст хуымётёджы нёй 
ирёттём.

«Хуыцау ёгъатыр у, кёмён цы 
хъёуы, уый зоны», — фёзёгъынц 
ирон адём. Хуыцауы фыдёхёй карз-
дёр ницы ис Зёххыл. Адёмён хёр-
зиуёг кёны зёдтё ёмё дауджыты 
ёххуысёй, ёфхёргё дёр — уыдоны 
фёрцы. Фёлё йём дзы ёнёхонгё 
иу дёр нё цёуы.
Ёрмёст Уастырджийён ис бар, 

куыд фёзёгъынц, ёнёбахой-
гёйё Хуыцауы дуарёй бахизын. 
Уастырджи у Хуыцау ёмё ирон 
адёмы ‘хсён дыууёрдём ми-
нёвар. Уый рарвиты зёххон ха-
бёрттё бёлвырдёй базонынмё, 
адёмы бафёрсынмё, мёгуы-
рён – ёххуысмё, фыдгёнёджы 
бафхёрынмё. Ёрмёст иунёг 
хатт Нартмё йё минёвар у зёр-
ватыкк (кадёг «Нарты сёфт»). 
Ацы кадёджы: «Хуыцау смёс-
ты ис (Нартмё) ёмё сём 
Уастырджийы рарвыста, ёмё сё 
Уастырджи ралгъыста: «Уё боны 
куыст иу голладжы дзагёй фыл-
дёр ма кёнёд!».

Хуыцауы никуы ничи федта. Зёх-
мё искуы ёрцыд, уый никуы загъд 
ис ирон адёмон сфёлдыстады. 
Ёрмёст иу таурёгъ «Амран ёмё 
цуанон»-ы зёххон лёг Амран фены 
Хуыцауы, йе стыр мады мады ёфсы-
мёры. Се ‘хсён рауайы ныхас дёр. 
Тызмёг, быцёу ныхас цыд Амраны 
‘рдыгёй.
Уёд ём Хуыцау фёхудти:
– Амран, мемё хёцынён ницы 

скёндзынё ды.
Хуыцау ём ехс раппёрста ёмё 

дзуры Амранмё:
– Уёдё ма мём гъе уый сдётт.
Амран ёрёвнёлдта ехсмё ёмё 

йё змёлын дёр нё фёкодта.
Хуыцау ём фёмёсты ёмё йё 

дзуёрттён Уёрсёджы хохыл бабёт-
тын кодта.
Ирон адёмау Нартё дёр нёлгой-

магёй, сылгоймагёй сёхи фёдзёх-
сынц Иунёг Стыр Хуыцауыл. Сатана 
йёхёдёг уа, Нартё, зындзинады 
куы бахауынц, уёд уайтагъд ёртё 
мыдамёсты ракёны, уёлвонг ранмё 
ссёуы ёмё Хуыцаумё скувы. Йёхи 
йын зындоны цады ёппарынвёнд 
куы скёнынц, уёд та ныццыди доны 
былмё ёмё сбадт, Сослан цы ду-
рёй райгуырдис, ууыл, ёмё скуыв-
та: «Хуыцау, ахём маргъ ратёхын 
кён, ёмё мын Сосланмё мё ныхас 
чи фёхёццё кёна!». Йё курдиат 
ын кёдфёнды дёр сёххёст кёны 
Хуыцау.
Хуыцау Нарты кадджыты, Даре-

дзанты таурёгътё ёмё ёппёт ирон-
адёмон сфёлдыстады дёр у иу дёр 
нё, фёлё Иунёг Дунескёнёг, Ду-
нейыл йё армдарёг, Иунёг Стыр.
Ахём миниуджытё, гёнёнтё, 

хёстё нёдёр иу зёдмё хауынц, 
нёдёр иу дуагмё.
Уёд ёй иуёй-иу хатт цымё 

Хуыцёутты Хуыцау цёмён фё-
хонынц? Уымёй йын ирон адём 
йё кад, намыс ёмё стырдзинад 
бёрзонддёр сисынмё фёхъа-
вынц. Ома, ёппёт зёдтё ёмё 
дауджытё уый дёлбар сты, уый 
цы сфёнд кёна, уымён аивён 
нал ис, йё зонд, йё хъару ёп-
пётыл дёр тых у, ёппётыл дёр 
ёххёссы. Ахём хуызы ма дзу-
рынц ёрмёст Хурзёринмё: Хур-
ты Хурзёрин. Хур иу кёй у, уый 
та нын цас ёнёбёрёг у. Алы бон 
дёр ёй куы уынём. Дзырдбёс-
тытё «Хуыцёутты Хуыцау», «Хур-
ты Хурзёрин» сты сё уаздзинад 
сын тынгдёр равдисыны охыл. 
Хуыцау ёмё Хурзёрин, стёй та 
Уастырджи сты ирон дины сёй-
рагдёртё.
Фёстаг дыууёйыл дёр цёуы ёр-

мёстдёр Хуыцауы бар. Хуыцау у иу-
нёг. Алы адёмтё йё хонынц алы-
хуызон нёмттёй, фёлё сё кувын, 
сё курдиат цёуы иу ранмё, адём 
хохы цъупмё алырдыгёй куыд хизой, 
афтё, ёмё уый чи нё ёмбары, уый 
та ис дёлимоны ахёсты, ёмё йём 
иннё адёммё цы фыдёхы зонд ис, 
уымён хъомыс ма уёд!
Дуне Хуыцау рафёлдыста. Алцы-

дёр Хуыцауёй аразгё у. Хуыцауы 
цёст уынаг у. Хуыцауы ёваст ницы 
ис. Ёнё Хуыцауёй цёрён нёй. Нё 
цард ёгасёй дёр Хуыцауы къухы ис. 
Дзуёрттё дёр Хуыцауы сты. Хуы-
цауы дзырдтыл дыууё зёгъён нёй. 
Ёмбал кёмён нёй, уый у Иунёг 
Кадджын Стыр Хуыцау, йё хорзёх 
уё уёд! — ахём хъуыдытё бёттынц 
Хуыцауимё ирон адём.
ХУЫЦАУ ЗЁГЪЁД — хистёр цины 

фынгыл куы фёкувы, уёд ын кёс-
тёртё хъёрёй «Оммен!» кёнынц, 
зианы фынгыл бинонты, ёрцё-
уёг адёмы, сыхбёсты, кёстёрты 
Хуыцауыл куы фёфёдзёхсы, уёд та 
йын, хёстёг ём чи бады, уыдон са-
бырёй бакёнынц: «Хуыцау зёгъёд», 
рухсытё кёнгёйё та: «Рухсаг уёд».
ХУЫЦАУЫ АУУОН — афтё хонынц 

Хуры адёмон сфёлдыстады.
ХУЫЦАУЫ ЁРТЁ ЦЁСГОМЫ 

— афтё хонынц ёртё иууоны: фыд 
Хуыцау, Фырт ёмё Сыгъдёг Уды 
ирон чырыстёттё.
ХУЫЦАУЫ ЁРТЁ ЦЁССЫДЖЫ 

— Нарты кадджыты Батрадзы зёдтё 
ёмё дауджытё, Хуыцауы зондёй, 

Хуры ёххуысёй Хёзмы быдыры куы 
амардтой, уёд сын уёларв Софиайы 
зёппадзмё бахёссын мардёй дёр 
нё куымдта: сёр размё-иу ёй куы 
фёцёйхастой, уёд-иу йё рёмбын-
къёдзтё ныббыцёу кодта зёппадзы 
дуармё, йё къёхтё размёйё та — 
йё къёхтё. Зёдтё ёмё дауджытё 
хъуыддаг Хуыцауён куы радзырдтой, 
уёд сын уый загъта: 

– Уый мёнёй лёвар агуры.
Ёмё йыл ёртё цёссыджы ёрёп-

пёрста Хуыцау. Уыйадыл зёдтё 
ёмё дауджытён Батрадз Софиайы 
зёппадзмё бахёссын бакуымдта, 
ёмё йё уым бавёрдтой. Хуыцауы 
ёртё цёссыджы та кём ёрхауд-
той, уым фестади ёртё кувёндоны: 
Таранджелос, Мыкалгабыртё ёмё 
Реком. Таранджелос ис Тырсыго-
мы, Мыкалгабыртё — Уёлладжыры, 
Реком та — Цъёйы.
ХУЫЦАУЫ БЫДЫР — Нарты Хё-

мыцы фырт Батрадз фёцыд Хуыцауы 
быдыр агурёг. Ссардта йё, рахаста 
дзы Хуыцауы сконд чызджы ёмё йё 
Нартём ёрбафардёг кодта.
ХУЫЦАУЫ ДЗУАР — Хуыцаумё 

кувёндон, ёвёццёгён, Ирыстоны 
алы комы дёр ис. Сё зындгонд-
дёртё сты Дёргъёвсы, Ходы ёмё 
Туалгомы. Фылдёр рётты дзы Стыр 
Хуыцаумё фёкувынц Кёхцгёнёнты 
хёдфёстё хуыцаубоны. Уёд вёййы 
Хуыцауы дзуары бёрёгбон.
Ирёттё раздёр кувёндёттё 

арёзтой ёвёджиау, ёнёрцёу-
гё цау, ныв-иу кём федтой, зёд 
ёрбадгё-иу кём бафиппайдтой, 
ахём уёлвонг рётты. Ёмё сё-
иу рахуыдтой, зёд кёй кувёндоны 
ёрдыгёй ёрбатёхгё федтой, уый 
номёй. Зёгъём, Уациллайы, Алар-
дыйы, Уастырджийы ёмё иннёты 
номыл. Уёларвёй ёртёхгё зёд 
ёрбадгё-иу кём бафиппайдтой, 
уым та кувёндон кодтой Хуыцауы но-
мыл. Ома дзы цы зёд ёрбадт, уый 
Хуыцауёй ёрвыст уыд, ёмё йём 
цёмёй зёрдиагдёрёй кувём, уый 
тыххёй нын уыцы бынаты йё номыл 
кувёндон кёнын кёны.
Хуыцауы кувёндоны (дзуары) бын 

кувёг адём йё бёрёгбоны фёку-
вынц Стыр Хуыцаумё, йе сконд зёд-
тё ёмё дауджытём. Уый тыххёй 
скёнынц бёгёны, ёртёдзыхонтё, 
акёнынц нывонд кусёрттё. Ёрцёт-
тё кёнынц алыхуызон нозтытё, хё-
ринёгтё ёмё скёнынц хъёугуывд.
ХУЫЦАУЫ КОМЫ ТЁФ — курди-

атджын адёймагёй ирон адём фё-
зёгъынц «Хуыцауы комы тёф ём 
фёхёццё». Ома, Хуыцауёй лёвёрд 
ын у.
ХУЫЦАУЫ СКОНД — Хуыцауы-

сконд фёзёгъынц хорз, рёстаг, рё-
дау, адёмыуарзон адёймагёй. Стёй 
ёрдзы рёсугъддзинёдтёй. Ирон 
дины уырнынадмё гёсгё, Зёххыл 
цыдёриддёр хорзёй ис, уыдон сты 
Хуыцауы фёрцы. Иннётё та сты хё-
рам тыхты зджилёнтё, ёртхъирён-
тё, фыдгёндтё.
ХУЫЦАУЫ ТЁРХОН — Нартён сё 

хуыздёртё зёдтё ёмё дауджы-
ты къухёй Хуыцауы ёххуысёй куы 
фёмард сты, уёд ём тынг смёсты 
сты, хёстмё йём фёсидтысты. Уы-
мёй уёлдай ма сыл бахъаст кодтой 
зёдтё ёмё дауджытё дёр. Хуыцау 
зёдтё ёмё дауджыты ёрёмбырд 
кодта ёмё сын загъта:

«Мё фыдёх ёмё мё тыхджын 
азар
Ныр Нарты ныхмё ёз сараздзы-

нён.
Фёлё уыдонён сё сыскъуынынён
Уёхёдёг дёр уал фаг, ёгъгъёд 

стут».
Ёмё сыл сардыдта Хуры, Рыны 

бардуаджы, Хоры бардуаджы, стёй 
Тутыры, цёмёй сё ёнёдонёй, 
стонг ёмё рынёй сыскъуыйын кё-
ной.
ХУЫЦАУЫ ФЁТКЪУЫ — Нарты 

Къандз мулкджын лёг уыди, фёлё 
йын Хуыцау цот нё радта. Иуахёмы 
Къандз ёнё цотёй афтё сфёлмё-
цыд ёмё Хуыцауы фыддёрадён 
йё мулк басудзын сфёнд кодта. Хус 
сындзджын суг иу майрёмбонёй 
иннё майрёмбонмё фембырд код-
та. Йё фос ёмё бёхрёгъёуттё йе 
стыр кёртмё ёрбатардта, сындз-
джын сугёй сын сё алыварс ёрёх-
гёдта ёмё сыл арт бандзёрста. Сё 
дзидзайы сыгъдон тёф Хуыцаумё 
схёццё, ёмё уый фёдисы Нартмё 
рарвыста, цы хабар у, уый базонут, 
зёгъгё.
Хуыцаумё хабар куы схастой, уёд 

сём иу фёткъуы радта ёмё сын 
загъта «Ацёут ёмё йё Къандзён 
раттут ёмё йын зёгъут, ацы фёт-
къуыйы ёппытёй иу йё усён бахё-
рын кёнёд, ёмё йын лёппу рай-
гуырдзён». Къандз, ёцёгдёр, афтё 
бакодта, ёмё йын йё ус фырт ный-
йардта. Ном ыл сёвёрдтой Сёу-
уай. Ахём тых ёмё фарн ёфтыд ис 
Хуыцауы фёткъуыйыл. Алыты Алым-
беджы кадёджы та Хуыцауы фёт-
къуыйы руаджы йё чызг лёппу 
фесты.
ХУЫЦАУЫ ХЁДЗАР — ис ёвдём 

уёларвы. Уырдём ём тёхы йё цу-
магёнёг сау зёрватыкк. Фат-фёдис 
ём Нартё куы фехстой, уёд:
Арвы нёрынау нёргё ыстахтис,
Ёмё Хуыцауён йё уёлкъёсёры
Гъе уыцы тахтёй уый арф ныссагъ-

ди.
Хуыцауы хёдзар сё фаты цёфёй
Ёмриз ныррызти йё тёккё бы-

нёй.

ЦГЪОЙТЫ Хазбийы чиныг 
«Ирон мифологи ёмё цардыуаджы дзырдуат»-ёй

"Ð¸ñòäçèíàä" ö¸óû êúóûðè 5 õàòòû

Ãàçåò óàäçû ÐÖÈ-Àëàíèéû Ìûõóûð ¸ì¸        
äçûëëîí êîììóíèêàöèòû êîìèòåò.

Ãàçåò ðåãèñòðàöèãîíä ¸ðöûä Áàñòäçèíàäû, 

РЕКЛАМЁ, ХЪУСЫНГЁНИНЁГТЁ

 Спортивон фидиуёг  Арфёйы ныхас 

Фёзминаг ахуыргёнёг
Нё республикёйы кадджын ахуыргёнёджы ном 

хёссёг, Уёрёсейы ахуырады сгуыхт кусёг, зынд-
гонд ёхсёнадон архайёг, йё царды хуыздёр азтё, 
йё уарзёгой зёрдёйы хъарм ныр ёнусы ёмбисы 
дёргъы ёнёвгъау кёстёр фёлтёртён чи лёвар 
кёны, ахуырады къабазы кусгёйё, уыцы арфёйаг 
сылгоймаг БУРГАЛАТЫ-КОКАЙТЫ Заремё ацы 
бон бёрёг кёны йё юбилейон райгуырён бон.
Ахём цау та у ёмбёл-

гё ёфсон, нё иузёрдион 
хёлар ёмё ёмкусёджы 
тыххёй не ‘мбёстёгты 
йё ирд, йё намысджын 
цардвёндагимё базонгё 
кёнынён. Уёвгё йё, нё 
республикёйы комкоммё 
кёнё фёсаууонмё чи нё 
зоны, ахёмтё стём ра-
зындзён Ирыстоны. Хорз 
ёй зонынц нё бёстё 
ёмё ма суанг фёсарён-
ты ирон диаспорётё дёр.
Дунейы фарн, дам, цар-

ды цин ёмё адёймаджы 
хорзёхыл лёууы, фё-
зёгъынц. Уый ёмбар-
гёйё, аразы йё цард Бур-
галаты-Кокайты Заремё 
йё райгуырдёй абонмё. 
Йё уды хъарм хёссы ду-
нейы рухсмё адёмы цар-
ды рёсугъддзинадён! 
Уыцы миниуёг, ёвёццё-
гён, йё туджы рахаста.
Заремё райгуырд Ирыс-

тоны номдзыддёр хъёу-
тёй иу – Зилгёйы, схъо-
мыл кадджын ёмё ёгъ-
дауджын бинонты ‘хсён. 
Йё ныййарджытё – Хъуыр-
ман ёмё Симё – хъёу-
уон интеллигенцийы ми-
нёвёрттё, уыдысты 
мыггаг ёмё хъёубё-
сты ‘хсён нымад адём. 
Хъуырман уыд Фыды-
бёстёйы Стыр хёсты ар-
хайёг. Хёст куы банцад, 
уёд сыздёхтис йё рай-
гуырён хъёумё. Бирё 
азты фёкуыста ахуыргё-
нёгёй бынёттон скъо-
лайы. Йё мад Симё та 
– районы рынчындоны хи-
рургийы хайады медици-
нон хойё. Кём цардысты, 
кём куыстой, уым кёд-
дёриддёр рёсугъд ёгъ-
дау дёттын фёрёзтой сё 
дыууё дёр.
Уыцы хорз уагыл бахъо-

мыл сё чызг Заремё дёр. 
Астёуккаг ахуырад райсы-
ны фёстё ёрыгон чызг 
сфёнд кодта ахуыр кё-
нынмё Цёгат Ирыстоны 
паддзахадон педагогон 
училищёмё бацёуын. Ба-
фёндыдис ёй, йё фыды 
хуызён, ахуыргёнёг суё-
вын. Уёвгё, Заремё дён-
цёг кёмёй райстаид, 
ахём фёзминаг ахуыр-
гёнджытё сё мыггаджы 
иу ёмё дыууё нё уы-
дысты. Советон дуджы 
рёстёг Ирыстоны зынд-

гонд уыди Бургалаты би-
нонты курдиатджын ахуыр-
гёнджыты династи (Хъуыр-
ман, йе ‘ртё хойы Тама-
рё, Надиффё, Ленё; уы-
донён сё цардёмбёлт-
тё). Заремё ЦИПУ каст 
куы фёци, уёд йё ахуыр-
гёнёджы фыццаг къах-
дзёфтё акодта, йёхёдёг 
кём ахуыр кодта, Беслё-
ны уыцы 1-ём скъолайы. 
Ам ыл тынг ёхсызгонёй 
сёмбёлдысты йё раздё-
ры ахуыргёнджытё ёмё 
скъолайы уёды разамынд. 
Ёрыгон, фёлё арёхст-
джын ахуыргёнёг йё раз-
мё ёвёрд хёстё ёххёст 
кодта, зёгъён куыд нёй, 
афтё хорз ёмё иттёг 
бёрнонёй. Дыууё азы 
дзы ёххёстёй нёма ба-
куыста, афтёмёй йё къам 
районы Кады фёйнёгыл 
фёзынди, газет «Рахиз-
фарсы цард»-ы фарсыл та 
йын рацыд журналист Мы-
кагъаты Азёйы уац ахём 
сёргондимё: «Курдиат-
джын ахуыргёнёг».
Дыууё азы райдиан 

кълёсты ахуыргёнёгёй 
куы бакуыста, уёд Заре-
мё сфёнд кодта йё ахуыр 
дарддёр ахёццё кёнын 

ёмё уёлдёр ахуырад 
райсын. Уымё гёсгё ба-
цыд Цёгат Ирыстоны Хе-
тёгкаты Къостайы номыл 
паддзахадон университеты 
историон факультетмё. 
Фондз азы дёргъы ахуыр 
кодта зёрдёргъёвдёй. 
Уыимё ма зёрдиагёй 
архайдта ахуыргёнёндо-

ны ёхсёнадон куысты. 
Ам ёй, 4-ём курсы ма 
куы ахуыр кодта, уёд ёй 
йё хорз ёнтыстдзинёд-
ты ёмё фёзминаг ёгъ-
даумё гёсгё райстой нё 
бёстёйы Коммунистон 
партийы рёнхъытём.
Азгъордтой иу иннёйы 

фёдыл ахуыры фондз азы 
университеты. Каст ёй 
фёцис иттёг хорз бё-
рёггёнёнтимё. Ёмё 
та ногёй йё райгуырён 
районмё ёрыздёхт дард-
дёр йё арф ёмё уёрёх 
зонындзинёдтё, йё уды 

рухс, йё зёрдёйы хъарм 
ёрыгон фёлтёрыл та-
уынмё. Кусын райдыд-
та историйы ахуыргёнёг 
ёмё директоры хёдивё-
гёй районы уёды хуыз-
дёр скъолатёй иуы, Хуы-
мёллёджы хъёуы. Ба-
куыста дзы ёртё азы. 
Фёлё йём районы хицау 
фёдзырдта кусынмё бы-
нёттон администрацийы 
ахуырады хайадмё. Раз-
дёр разамынд лёвёрдта 
ахуырады методикон цен-
трён. Уый фёстё нысан-
гонд ёрцыди управленийы 
хицауы хёдивёгёй, фёс-
тёдёр та, 2003 азы йё 
разамонёгёй.
Афтё ахуырады асинтыл, 

къёпхёнёй-къёпхёнмё 
хизгё, Бургалаты Заре-
мё ахуыргёнёгёй раза-
монёгмё схызт. Ёмё цы 
рёстёджыты разамынд 
лёвёрдта, уый та?! Ёп-
пётёй зындёр рёстёг. 
Беслёны 2004 азы рухёны 
мёйы стыр бёллёх куы 
ёрцыд, ёмё йё фёстё 
цы уёззау бонтё скодта, 
уыцы рёстёг.
Бирё зындзинёдтё бав-

зёрста Бургалаты Хъуыр-
маны чызг йе ‘мкусджытё, 
йё иузёрдион хёлёрт-
тимё, йе ’мзёххонтимё 
уыцы тугуарён бонты, 
фёлё уёддёр фидар 
разынд, сылгоймаг уёв-
гёйё. Заремёмё уёд 
разынд лёджы ныфс: 
теракты фёстё йын цы-
быр рёстёгмё бантыст 
районы ахуыргёнёндёт-
ты куыст, раздёрау, раца-
разын. Уый нё, фёлё ма 
йё къухы ёфтыдысты ног 
ёнтыстдзинёдтё дёр. 
Уый та, фыццаджыдёр, йё 
арёхстджын разамынды 
фёрцы, йе ‘мкусджытимё 
йын хёлар ахастдзинёдтё 
кёй уыдис, уымё гёсгё.
Мёнё куыд зёгъы 

«Аланты Ныхас»-ы коорди-
национ советы уёнг Къо-
доты Мэлс:

– Заремё у, нё Ирыстоны сылгоймаджы ёгъдау, 
уёздандзинад ёмё фарн бёрзонд чи хёссы, уы-
донёй: зёрдёхёлар, цёстуарзон, адёмимё цё-
рын чи зоны ёмё сын лёггадгёнёг чи у, ахём 
адёймаг, бирётён фёзминаг! Уый фёдыл ын 
уёлдай зёрдиаг арфё кёнын йё юбилейы фё-
дыл! Мады-Майрёмёй фёдзёхст у дё бинонтё 
ёмё дё кёстёртимё!
Абон дёр Заремё у ёвёллайгё адёймаг, 

амондхёссёг ын сты йё кёстёртё ёмё йё уар-
зон куыст. «Аланты Ныхас»-ы у ахуырад ёмё ирон 
ёвзаг бахъахъхъёныны фарстаты фёдыл комите-
ты сёрдар. Нё зёрдё йын зёгъы ёнёниздзинад 
ёмё бирё ёнтыстдзинёдтё йё бёрнон куысты!
Заремёйы цард фёсивёды фидёнимё баст у, 

кёстёр фёлтёры хъомыладимё, ёмё йын ацы 
хъуыддаджы бирё бантысёд!

«Аланты Ныхас»

 Фыссынц «Рёстдзинад»-мё 

Ме ‘рвад Ладийы балц дохтырмё

И
уахёмы Дзебысаты Лади хъёуы амбула-
торимё бацыд, йё буар  рафаста, ёмё 
йё дохтыры ёххуыс бахъуыд. Дохтыр ём 
ёркаст, агуывзёйы спъирт ёркодта ёмё 

кёдёмдёр  ауади. Куы ’рбаздёхт, уёд кёсы ёмё 
агуывзё афтид. 

– Лади, ам спъирт куы ’ркодтон, уёд цы ’рбаци. 
Ёмё йын Лади афтё:
– Анызтон ёй, дохтыр!
– Ёз дын дзы дё буарыл компресстё хъуамё сё-

вёрдтаин, уёд ёй цёмён анызтай?
– Гъе, дё фёхъхъау фёуон, уый мидёгёй ёддё-

мё куы нё рандава, уёд ыл цасфёнды  компресстё 
кён, ницы баххуыс уыдзён…

Иуахёмы та Лади дохтырмё бацыд ёмё хъаст кёны 
йё ахсёнёй. Дохтыр ёй басгёрста ёмё йын хостё 
рафыста ёмё загъта, иу дыууё къуырийы, дам, сёр-
магонд хёринёгтё хёр, ома, диетёйыл абад. 

– О дё фёхъхъау фёуон, уый мын ёнцон у, мёгуыр 
лёг алы бон дёр диетёйыл вёййы, уёдё алы бон 
физонджытё хёрын.
Гъе, ахём хъёлдзёг лёг уыд Лади. Сё хъёуы-иу 

исты хабар куы уыд, уёд ёй зон, ёмё та Ладийыл 
ёрёмбырд сты ёмё та сын цыдёр хъёлдзёг ха-
бёрттё кёны. 

ДЗЕБЫСАТЫ Георги,
Джызёлы цёрёг

 Культурё 

«Сфёлдыстады къёпхёнтё»
Республикёйы Нывгён-

джыты цёдисы равдыстыты 
залы байгом равдыст «Сфёл-
дыстады къёпхёнтё». Ацы 
хатт аивадуарзджыты размё 
хаст ёрцыд, фёстаг дыууё 
азы цёдисмё цы курдиат-
джын ёрыгон нывгёнджыты 
райстой, уыдоны куыстытё.
Цёгат Ирыстоны Нывгён-

джыты цёдис йё хёсыл ны-
майы курдиёттён ёххуыс кё-
нын, сфёлдыстадон рёзтён 
ёмбёлгё уавёртё скёнын. 
Цы ног равдыст бацёттё код-
той ёмё рахастой ёрбацёу-
джыты размё, уый уымён ёв-
дисён. Владимир Абрамов, 
Моникё Аветисян, Дарчи-
ты Аленё, Дзугаты Зауыр, 
Кёлухты Руслан, Къорнаты 
Владимир, Хъулаты Валери, 
Ярослав Нестеренко, Плиты 
Георги, Любовь Пушкарева, 

Аннё Смирнова, Хёмыца-
ты Ларисё ёмё Цёгёра-
ты Альбинёйы куыстытё сты 
регионы курдиатджын авторты 
ног цёстёнгас цардмё, иу сё 
кёны нырыккон аивады ёртё 
сёйрагдёр здёхты: нывкёны-
над, графикё ёмё декорати-
вон аивад. Алыхуызон техникё 
ёмё темётё сты куыстыты, 
лирикон пейзажтё ёмё порт-
ретон рёнхъёй графикон 
ёмё декоративон проекттём 
– ёппёт дёр дзурёг у рав-
дысты алы авторы сфёлдыста-
дон къухёвёрдыл.
Нывгёнджыты равдыст 

«Сфёлдыстады къёпхёнтё» 
ахъаз у ирон аивад уёрёсе-
йаг ёмё дунеон нывкёнынады 
фёзуаты фидардёр кёнынён. 
Равдыст цёудзён 28 феврал-
мё, бацёуён ёмё йё фе-
нён уыдзён лёвар, ёрвылбон 
10-18 сахатмё.

ХУЫБИАТЫ Ларисё

 Ёрмдёснытё 

Сёрбёттёнтё бийынц

Елхоты клуб «Хёзнадон»-ы уёнгтё бийынц на-
цион сёрбёттёнтё. Ацы дзаума цёмёй аив ра-
уайа, уый тыххёй хъёуы ёрмёст цыллё ёндахи-
мё цъёгъёдз ёмё хуымётёджы хъёдын къёцёл. 
Сёрбёттёны иунёг рёнхъы ис 250 сёхтёджы.

Сёрбёттён цёмёй фи-
дар уа, уый тыххёй алы 
сёхтёг дёр цыппар ёл-
хынцъёй бабёттынц. Ацы 
куыст ёнцон схонён нёй. 
Иунёг сёрбёттён сби-
йыныл ацёуы дыууё мёйы 
дёргъы рёстёг (ныв нё 
нымайгёйё). Халиты 
Ларисё йе ’ргом ацы 
хъуыддагмё ёрыгонёй 
нырмё здахы. Фёлё ёв-
зонджы заман сылгойма-
гён сёрбёттёнтё би-
йыны фадат нё уыд. Куыст 
ёмё хёдзары хъуыддёг-

тыл бирё рёстёг хардз 
кёнын хъуыд. Сылгойма-
джы рагон бёллиц сёх-
хёст ёрмёст пенсийы 
ацыды фёстё.
Интернеты фёрцы Ла-

рисё ссардта ёрмдёсны 
Дауыраты Зёлинёйы. 
Кар нымайгёйё, сылгой-
маг дёргъвётин рёстёг 
йё ныфс нё хаста ахуы-
радмё хи ныффыссынмё. 
Фёлё ёппынфёстаг сыл-
гоймаг ахуырадон курсы-
тём бацыд. «Хёзнадон»-ы 
уёнгтё сё зонындзинёд-

тёй кёрёдзийён параха-
тёй хай кёнынц. Ларисё 
сёрбёттён бийыны дёс-
ныйады лыстёг фёзилён-
тё йё цоты цотён дёр 
амоны.

– Раст зёгъгёйё, ел-
хотёгтё се ’ргом рагёй 
здахынц национ сёрбёт-
тёнтё бийыны куыст-
мё. Стёмтёй фёстёмё 
амёй размё алы хёдзары 
дёр сылгоймёгтё цыллё, 
кёнё къуымбилёй алы-
хуызон дзаумёттё быд-
той. Адём сёхёдёг амал 
кодтой хъуымац. Мё мад 
къуыдыркёлмытё дардта, 
холлагён сын лёвёрд-
та тута бёласы сыфтё, – 
зёгъы Халиты Ларисё.
Клубы фенён ис ив-

гъуыд ёмё суанг нудё-

сём ёнусты дёр быд 
дзаумёттё. Сёрбёттёны 
ёрмёст иу рёнхъы ис 400 
чысыл сёхтёгёй фылдёр. 
Адём иттёг хорз уавё-
ры кёй бахъахъхъёдтой, 
уыцы рагон дзаумёттё 
бирё цёуылдёртыл дзу-
рёг сты.
Хи ныййарджытё ёмё 

нанаты хуызён уёвын кёй 
фёнды, клубы ис ахём 
ёвзонг уёнгтё дёр. Ёп-
пётёй кёстёрыл цёуы 
иуёндёс азы. Фёсивё-
ды фёнды сёрбёттён-
бийёджы куысты лыстёг 
фёзилёнтё рахатын. Хис-
тёртё кёстёртён дёсны 
зондамонджытё сты.

КЦОЙТЫ Тамилё

 Спорт алкёмён дёр

Сёрён уыд ветеранты архайд 
Уёрёсейы Федерацийы паддзахадон фонд «Фы-

дыбёстё хъахъхъёнджытё» ёмё Цёгат Кавказы 
федералон зылды Рёзты институтимё иумёйагёй 
сарёзтой спортивон хъёзтытё.
Уыцы хъёзтыты архайд-

той, йе ’нёниздзинад 
хъыгдард кёмён у, уыцы 
спортсменты ерыстё во-
лейболёй дёр. 
Волейболёй бадгёйё 

хъазёг командётё уы-
дысты Стъарапол, Чер-
кесск, Пятигорск ёмё 
Дзёуджыхъёуёй. 
Ерыстё арёзт ёрцы-

дысты паддзахадон прог-
раммё «Уёрёсейы 

спорт»-ы фёлгёты, ёмё 
сё гом кёныны мадза-
лы спортсментё ёмё 
спортуарзджытён зёр-
диаг арфё ракодта Уё-
рёсейы «Фыдыбёстё 
хъахъхъёнджытё » -йы 
фонды сёрдар Аннё Ци-
вилева. 
Ирыстоны волейболон 

командёйы хъазджытё 
уыдысты сёрмагонд ёф-
сёддон операцийы вете-

рантё: Уалыты Акаки, Го-
джыцаты Сослан, Дудайты 
Марат, Дзадзиты Сослан, 
Александр Леванов ёмё 
Евгений Кучерявенко. Уы-
дон иууылдёр сты, хёстон 
уавёрты цёфтё чи фёци, 
уыцы ёфсёддонтё, 
фёлё, волейболёй хъаз-
гёйё, сёхи равдыстой 
сёрёнёй. Ирыстойнёгты 
командё фёуёлахиз дыу-
уё хатты, фёлё йын Стъа-
раполы командёйё рам-
булын нал бантыст, ёмё 
бацахста 2-аг бынат. 
Нё командёйы капи-

тан Годжыцаты Сослан ма 

архайдта спорты дыууё 
хуызёй ерысты. Сослан 
уёлдай ёнтыстджындёр 
разынд армхёстёй. Уый 
фёуёлахиз йё ныхмё-
лёуджытыл, дыууё къу-
хёй хёцгёйё, ёмё ссис 
ерысты уёлахиздзау. 
Стъараполы крайы Физи-

кон культурё ёмё спорты 
министрад ёмё ёхсёнад 
«Спорт ёппётён дёр»-ы 
уёлахиздзаутё ёмё при-
зон бынёттё бацахсджы-
ты схорзёхджын кодтой 
майдантё ёмё зёрдыл-
дарён лёвёрттёй. 

БАСКАТЫ Уырызмёг

